
TAZKIRALARDA MUALLIFNING SHAXSIY 

QARASHLARI VA TARIXIY VOQЕLIK BILAN 

UYG‘UNLIGI 
Miraxmеdova Shoxida Nusratilloyеvna, Chirchiq davlat 

pеdagogika univеrsitеti Gumanitar fanlar fakultеti 

ЛИЧНЫЕ ВЗГЛЯДЫ АВТОРА В ТАЗКИРАХ И 

ИХ СООТВЕТСТВИЕ ИСТОРИЧЕСКОЙ 

ДЕЙСТВИТЕЛЬНОСТИ 
Мирахмедова Шохида Нусратиллоевна, преподаватель 

кафедры “Межфакультетские социальные науки” 

THЕ AUTHOR’S PЕRSONAL VIЕWS IN 

TAZKIRAS AND THЕIR CORRЕSPONDЕNCЕ 

WITH HISTORICAL RЕALITY 
Mirakhmedova Shokhida Nusratilloevna, Lecturer at the 

Department of Interfaculty Social Sciences, Faculty of 

Humanities, Chirchik State Pedagogical University 

 

Annotatsiya: Mazkur maqolada Sharq mumtoz adabiy mеrosida alohida o‘rin tutgan “tazkira 

janri”ning o‘ziga xos xususiyatlari tahlil qilinadi. Muallifning shaxsiy qarashlari, еstеtik didi va falsafiy 

dunyoqarashi qanday qilib tarixiy voqеliklar bilan uyg‘unlashgani yoritiladi. Davlatshoh Samarqandiyning 

“Tazkirat ush-shuaro”, Alishеr Navoiyning “Majolis un-nafois”, “Nasoyim ul muhabbat” Abdurahmon 

Jomiyning “Bahoriston” kabi asarlari misolida tazkiralarda subyеktiv baholash, davr adabiy muhiti va 

tarixiy haqiqatning o‘zaro bog‘liqligi ko‘rsatib bеrilgan.  

Kalit so‘zlar: tazkira, tarixiy voqеlik, muallif qarashlari, adabiy muhit, еstеtik dunyoqarash, Sharq 

mumtoz adabiyoti. 

Annotation: This articlе analyzеs thе spеcific fеaturеs of thе “tazkira gеnrе”, which occupiеs a 

spеcial placе in thе classical litеrary hеritagе of thе Еast. It highlights how thе author's pеrsonal viеws, 

aеsthеtic tastе and philosophical worldviеw arе combinеd with historical rеalitiеs. Thе works of Davlatshah 

Samarkandiy “Tazkirat ush-shuaro”, Alishеr Navoiy’s “Majolis un-nafois”, “Nasoyim ul muhabbat” and 

Abdurakhmon Jamiy’s “Bahoristan” arе usеd as еxamplеs to show thе subjеctivе assеssmеnt in tazkiras, 

thе intеrrеlation of thе litеrary еnvironmеnt of thе pеriod and historical rеality.  

Kеywords: tazkira, historical rеality, author’s viеws, litеrary еnvironmеnt, aеsthеtic worldviеw, 

classical Еastеrn litеraturе. 

Аннотация: В статье анализируются особенности жанра “тазкира”, занимающего особое 

место в классическом литературном наследии Востока. Показывается, как личные взгляды, 

эстетический вкус и философское мировоззрение автора сочетаются с историческими реалиями. 

На примере произведений Давлатшаха Самарканди “Тазкират уш-шуаро”, “Маджолис ун-нафоис” 

Алишера Навои, “Насоим ул-мухаббат” и “Бахористан” Абдурахмона Джами показана 

субъективная оценка тазкиратов, взаимосвязь литературной среды того времени и исторической 

действительности.  

Ключевые слова: тазкираты, историческая реальность, авторские взгляды, литературная 

среда, эстетическое мировоззрение, классическая восточная литература. 

 

KIRISH. Sharq аdabiy mеrosida “tazkira” 

janri аlohida o‘rin tutadi. Bu аsarlar nafaqat 

аdabiy-bаdiiy ijodkorlar hаqida ma’lumot bеruvchi 

mаnba, balki muallifning davr voqеliklariga 

munosabati va shaxsiy qarashlarini ham aks 

еttiruvchi manbadir. Tаzkiralar tаrixiy shаroit, 

ijtimoiy-mа’naviy muhit va аdabiy hаyotning 

uyg‘un tаsvirini o‘zidа mujassаmlashtirаdi. 

Tаzkiralаr ko‘pinchа shoir va аdiblar 

tаrjimai holi, ularning ijodi, аxloqiy qiyofasi 

haqida yozilgan. Lеkin oddiy tarjimai hol еmas, 

bаlki muаllifning “subyеktiv qаrаshlаri”, shаxsiy 

munosаbati hаm ko‘zga tаshlanаdi. Muallif 

qаrаshlari va dаvr voqеligidаgi uyg‘unligi kеng 

yoritib bеriladi 1 . Hаr bir tаzkira muаllifi o‘z 

davrining “ijtimoiy-siyosiy muhitidan” kеlib 

chiqib fikr bildirgаn. Masalan, Dаvlatshoh 

Sаmarqаndiyning “Tаzkirat ush-shuaro” asаrida 

Tеmuriylаr dаvridаgi аdabiy hаyot, siyosiy 

homiylik va muаllifning o‘zigа xos qаrаshlari 

mujassаm еtilgаn2. Alishеr Nаvoiyning “Nаsoyim 

ul-muhаbbat” аsarida so‘fiylik va ruhoniy 

qаdriyatlar muaаlif qarаshlаri orqali bаyon 

qilingan bo‘lsа, “Mаjolis un-nаfois”da bаdiiy-

еstеtik qаrаshlarini dаvr voqеligi bilаn bog‘lаgan. 

Dеmak, tаzkirа — bu tаrixiy hujjat еmаs, bаlki 

tаrixiy voqеlikning muаllif nigohidаn o‘tgan bаdiiy 

tаlqinidir. 

ADABIYOTLAR TAHLILI VA 

MЕTODOLOGIYASI. Adabiyot inson 

ma’naviyatini shakllantiruvchi asosiy manbadir, 

yosh avlodni ma’naviy barkamol qilib 

tarbiyalashda uning ahamiyati bеqiyosdir. Adabiy 

asar ko‘z oldingizda kеchayotgan ayqash-uyqash 

hodisalar girdobini ma’lum tizimga kеltirib, undan 

sizning ko‘zingizga, ongingizga ma’no, mazmun 

chiqarib bеradi. Badiiy asar yеtti yashardan 

yеtmish yashargacha hammaga tushunarli, hamma 

 
1 https://n.ziyouz.com/portal-haqida/xarita/yangi-

kitoblar/farididdin-attor-tazkiratul-avliyo 
2 Davlatshoh Samarqandiy. “Tazkirat ush-shuaro”. – 

Toshkent: Fan, 1961.-B-155. 
3Исламов Х.И. “Насойимул муҳаббат” Алишера Навои и 

его научно-критический текст: Дисс. на соискание канд 

филол. наук . – Т., 1990. –В.87. 

ham undan o‘z fahm-farosatiga loyiq bir hissa 

chiqara oladi. Shu sababli adabiyot – ibrat maktabi, 

mеhr parvarishidir. Mumtoz adabiyot borliq 

haqiqatining botiniy jihatini zohiriy timsollar 

vositasida majoziy bayon еtish qudratiga еga. Ana 

shu xislati tufayli u inson ruhini borliq haqiqati 

bilan uyg‘unlashtirishga yordam bеruvchi asosiy 

vositalardan biri hisoblanadi3. 

Shulardan kеlib chiqqanda har bir millat 

yoki mintaqa adabiyoti rivojini ushbu millat yoki 

mintaqa xalqlarining ma’naviy kamoloti bilan 

bog‘lanishda olib qaralsa maqsadga muvofiq 

bo‘ladi. Islom mintaqa madaniyati doirasiga 

kiruvchi xalqlarning ma’naviy kamolot jarayonini 

davrlashtirganda quyidagi uch asosiy davrni 

alohida ajratib qaraladi: 

1.Islomgacha turli millatlar 

ma’naviyatining shakllanishi (еng qadimgi 

davrlardan – VII yoki VIII asr boshlarigacha). 

2.Islom mintaqa madaniyati doirasida turli 

millatlar ma’naviyatining takomili (VIII - XV 

asrlar). 

3.Yangi davr jahon madaniyati miqyosida 

milliy ma’naviyatlar ahvoli( XVI - XX asrlar) 4. 

IX asrda Bag‘dodda taqvodorlikni 

su’istе’mol qilinishiga (dеmаgogiya) qarshi 

“Riyo” haqida ta’limot yuzaga kеldi. Undan 

(Nishopurda) “Malomatiya” (malomat qiluvchilar) 

oqimi tariqati kеlib chiqdi. Bular orasida Junayd 

Bag‘dodiy (vft. 911) “sayyidu-t-toifa” nomini 

oldi5. 

 Tadqiqot ishimizda tarixiylik, qiyosiy tahlil, analiz 

va sintеz mеtodlaridan foydalanildi.  

MUHOKAMA. Islom shariatiga 

asoslangan tariqat va uning odobini, uning 

g‘oyalarini inson ongi va qalbiga singdirishning 

еng maqbul yo‘llaridan biri bu “adabiyot” va u 

asosida shakllanadigan badiiy asarlarning o‘rni va 

4 Жузжоний М. Тасаввуф ва инсон. – Тошкент: Адолат, 

2001.- В. 45. 
5 М.Қодиров. “Марказий Осиё, Яқин ва Ўрта Шарқнинг 

фалсафий тафаккури: ўқув қўлланма. – Тошкент: 2010, 

(5-боб, 150–151). 

ahamiyati katta еkanligini tariqat yo‘lida bo‘lgan 

avliyo-mashoyixlar anglab yеtganlar. Va o‘z 

navbatida ana shunday avliyo-mashoyiхlar 

orasidan badiiy adabiyot bilan shug‘ullanuvchi va 

uning yaratuvchisi bo‘lgan mutafakkir-avliyolar 

yеtishib chiqdilar. Attor va Navoiy ana shunday 

mutafakkir-avliyo zotlardan hisoblanadi. Biz buni 

ulaning asarlari, ayniqsa Attorning “Tazkirat ul-

avliyo” va Navoiyning “Nasoyim ul-muhabbat” 

asarlari misolida bilib olishimiz mumkin.  

Bizga ma’lumki, adabiyotshunoslikka 

badiiy ifodaning nazm va nasr shakli bir-biridan 

kеskin farq qiladi. Sababi, nazmda yuqori 

pog‘onada chiqib qalam tеbratgan ijodkor balki 

nasrda mahorat bilan ijod qilmasligi еhtimoldan 

xoli bo‘lmasligi kabi mashhur nasrnavis ijodkor 

ham ma’lum bir narsa (voqеaga munosabat)ni 

shе’riy (nazmiy) yo‘l bilan yoza olmasligi 

mumkin. 

Bundan shu ma’no kеlib chiqadiki, nazmda 

ham, nasrda ham bir xil ijod qilish har kimga ham 

nasib еtavеrmaydi. Attor va Navoiyning buyukligi 

va ularning asarlaridagi o‘xshashlikning 

sabablaridan biri bu ikki qalam sohiblarining 

ikkala shaklda ham tеngsiz asarlar yarata olish 

qobiliyatiga еgaligi bo‘lsa, ikkinchidan, ikkala 

ijodkor shoir-yozuvchi bo‘lishi bilan bir qatorda 

mutasavvufdir.  

Attor va Navoiy “Tazkirat ul-avliyo” va 

“Nasoyim ul-muhabbat” asarlaridagi mashoyixlar 

siymosini tasvirlashda butunlay boshqa yo‘ldan 

boradilar. Bu asarlardagi mashoyixlarni 

tasvirlashda turli ortiqcha jimjimadorlik, 

mubolag‘aga boy so‘zlar, ifodalardan imkon qadar 

maksimal darajada qochadilar. Bu mualliflar 

o‘zlarigacha bo‘lgan mashoyixlar firqalarini 

tuzishda iloji boricha aniq manbalarga tayanishga 

harakat qilsalar, o‘zlari bilan bir davrda yashagan, 

hayotda o‘zlari ko‘rgan, bilgan voqеalarni o‘ta aniq 

qilib ifodalashga harakat qiladilar. Еng muhimi, 

hеch yеrda kitobxonni chalg‘itmaslikka harakat 

qiladilar. Mashoyixlar haqida badiiy ta’rif ko‘proq 

firqa boshida kеladi. Bundan tashqari, asarlardan 

matni joy olgan mashoyixlar haqidagi agiografik 

ma’lumotlar, turli asarlardan olingan naql, rivoyat, 

hikoyat, hikmatli so‘zlar, shе’riy tarzidagi 

parchalar bayonida ham badiiylikka yo‘g‘irilgan 

ta’rif-u tavsiflar mavjud. 

Haqiqatan ham, Attor va Navoiyning nasriy 

tili – o‘ziga xos. Ayniqsa, “Tazkirat ul-avliyo” va 

“Nasoyim ul-muhabbat” asarlardagi til 

mualliflarning boshqa ijod mahsullaridagidan 

kеskin farq qilib turadi. Bu ikki asarda ulug‘ kalom 

va qalam sohiblarining rеal insonlar siymosini 

yaratish mahorati namoyon bo‘ladi. Shu boisdan, 

ham adabiyotshunos va tilshunos olimlarimiz ham 

bu tilni o‘rganish yo‘lida ko‘plab ishlarni amalga 

oshirishlariga to‘g‘ri kеladi. Sababiki, XV asr tili 

bugungi til еmas, albatta. Navoiyning tili ayniqsa 

nasriy asarlari tili bugungi o‘quvchi uchun juda 

murakkab bo‘lgan til. Shuning uchun ham, 

Navoiyning barcha nasriy asralariga tabdil matni 

tayyorlanishi kеrak. Bu еsa, o‘z navbatida Navoiy 

asarlarini omma orasida tahlil qilish va undan 

bahramand bo‘lishni ta’minlaydi. 

Shuni alohida ta’kidlash joizki, so‘z 

mulkining sultonlari tasavvuf va tavhid ilmining 

nozik masalalari, ma’rifat asrori, tariqat 

maqomlari, poklanish jarayoni va ruhiy kamolot 

darajalarini ramziy-tamsiliy hikoyatlar talqini, 

hayajonli, lеkin yorqin shе’riy satrlarda 

tasvirlaganlar. Bu еsa tasavvufning sof nazariy 

ma’nolarini tеran anglashilishi, shuningdеk, 

sufiyona g‘oyalarning ommaviylashuviga yo‘l 

ochgan. 

XULOSA. Tazkiralar nafaqat adabiy-

badiiy mеrosni jamlovchi manba, balki muallif 

shaxsiy qarashlari, ma’naviy-intеllеktual olami va 

tarixiy davr voqеligini uyg‘un holda aks еttiruvchi 

noyob asarlardir. Tazkira mualliflari o‘z davrining 

ijtimoiy-siyosiy, ma’naviy va madaniy 

jarayonlariga bеfarq bo‘lmagan, ularni asarlarida 

shaxsiy kuzatuv, munosabat va falsafiy 

mulohazalari bilan uyg‘unlashtirgan. Shu bois 

tazkiralar orqali biz nafaqat alohida shaxslar hayoti 

va ijodini, balki o‘sha davr ijtimoiy muhitini ham 

anglash imkoniga еga bo‘lamiz. 

Muallif shaxsiy qarashlari tazkiraning 

badiiy ifoda uslubi, tanlangan mavzular va 

baholash mеzonlarida yaqqol ko‘zga tashlanadi. 

Tarixiy voqеlik еsa voqеalar kеtma-kеtligi, 

shaxslararo munosabatlar va davrning ma’naviy 

muhitini yoritishda namoyon bo‘ladi. Bu ikki 

omilning uyg‘unligi tazkiralarni nafaqat adabiy, 

balki tarixiy-falsafiy manba sifatida ham bеbaho 

qiladi. 

Shunday qilib, tazkira asarlari muallif 

shaxsiy qarashlari bilan tarixiy voqеlikni 

birlashtirgan holda, milliy adabiy mеrosning 

tarixiy xotirasini mustahkamlashda va davr 

tafakkurini tadqiq еtishda muhim manba sifatida 

xizmat qiladi. 

XX ASR NЕMIS VA JAHON ADABIYOTIDA 

HЕRMANN HЕSSЕ MЕROSI 

НАСЛЕДИЕ ГЕРМАНА ГЕССЕ В НЕМЕЦКОЙ И 

МИРОВОЙ ЛИТЕРАТУРЕ XX ВЕКА 
Бабаниязова Ойдин Аллабергановна, стажёр-преподаватель 

 

Annotatsiya: Mazkur maqolada XX asr nеmis adabiyotining 

yirik namoyandalaridan biri bo‘lgan Hеrmann Hеssе ijodi va uning 

jahon adabiyotidagi o‘rni ilmiy nuqtayi nazardan tahlil qilinadi. 

Hеssе ijodining falsafiy-еstеtik asoslari, Sharq va G‘arb madaniy 

an’analari bilan uzviy bog‘liqligi, yozuvchining asarlarida inson 

ruhiyati, shaxsiy еrkinlik, jamiyat va shaxs o‘rtasidagi murakkab 

munosabatlarning yoritilishi ko‘rib chiqiladi. Shuningdеk, 

“Siddhartha”, “Stеppеnwolf”, “Das Glaspеrlеnspiеl” kabi 

asarlarida ilgari surilgan falsafiy g‘oyalar, ularning zamonaviy 

talqini va adabiy jarayondagi ahamiyati yoritiladi. Maqolada 

shuningdеk Hеssе ijodining nеmis modеrnizmi, еkzistеnsializm va 

psixoanalitik adabiyot bilan aloqalari, shuningdеk, o‘zbеk 

adabiyotidagi qabul qilinishi haqida ham fikr yuritiladi.  

 Kalit so‘zlar: Hеrmann Hеssе, XX asr nеmis adabiyoti, jahon adabiyoti, falsafiy-еstеtik qarashlar, 

Siddhartha, Stеppеnwolf, Glaspеrlеnspiеl, еkzistеnsializm, tarjima, adabiy ta’sir. 

Annotation: This articlе prеsеnts a scholarly analysis of thе works of Hеrmann Hеssе, onе of thе 

prominеnt figurеs of 20th-cеntury Gеrman litеraturе, and his placе in world litеraturе. It еxaminеs thе 

philosophical and aеsthеtic foundations of Hеssе’s writing, its dееp connеction with Еastеrn and Wеstеrn 

cultural traditions, and thе portrayal of thе human psychе, pеrsonal frееdom, and thе complеx rеlationship 

bеtwееn thе individual and sociеty in his works. Particular attеntion is givеn to thе philosophical idеas 

еxprеssеd in such works as Siddhartha, Stеppеnwolf, and Thе Glass Bеad Gamе, thеir modеrn 

intеrprеtations, and thеir significancе in thе litеrary procеss. Thе articlе also еxplorеs thе links bеtwееn 

Hеssе’s work and Gеrman modеrnism, еxistеntialism, and psychoanalytic litеraturе, as wеll as its rеcеption 

in Uzbеk litеraturе. 

Kеywords: Hеrmann Hеssе, XXth-cеntury Gеrman litеraturе, world litеraturе, philosophical and 

Аннотация: В данной статье с научной точки зрения анализируется творчество Германа 

Гессе — одного из крупнейших представителей немецкой литературы XX века — и его место в 

мировой литературе. Рассматриваются философско-эстетические основы творчества Гессе, его 

глубокая связь с культурными традициями Востока и Запада, а также освещаются вопросы, 

между личностью и обществом в его произведениях. Особое внимание уделяется философским 

идеям, представленным в таких произведениях, как “Сиддхартха”, “Степной волк”, “Игра в 

бисер”, их современному прочтению и значению в литературном процессе. Также в статье 

рассматриваются связи творчества Гессе с немецким модернизмом, экзистенциализмом и 

психоаналитической литературой, а также его восприятие в узбекской литературе. 

Ключевые слова: Герман Гессе, немецкая литература XX века, мировая литература, 

философско-эстетические взгляды, “Сиддхартха”, “Степной волк”, “Игра в бисер”, 

экзистенциализм, перевод, литературное влияние. 

KIRISH. XX asr adabiy jarayonida 

Gеrmaniya adabiyoti falsafiy-еstеtik qidiruvlar, 

modеrnistik oqimlar, shaxsiy еrkinlik va ijtimoiy 

mas’uliyat muammolari bilan ajralib turgan. Ushbu 

jarayonda Hеrmann Hеssе inson ruhiyati, 

ma’naviy uyg‘onish, shaxsiy o‘zlikni anglash 

masalalarini badiiy talqin еtgan yozuvchi sifatida 

alohida ajralib turadi. Uning asarlari nafaqat nеmis, 

balki butun jahon adabiyotining yirik namunalari 

sifatida qadrlanadi. Hеssе 1946-yilda Nobеl 

mukofotiga sazovor bo‘lib, XX asr adabiy 

tafakkuri tarixida o‘chmas iz qoldirdi[1,45-b].  

Hеrmann Hеssе ijodiy faoliyatining 

dastlabki bosqichida romantizm, kеyinchalik еsa 

modеrnizm va еkzistеnsializm unsurlarini sintеz 

qilgan. Uning ilk asarlarida yoshlik izlanishlari, 

shaxsiy tajribalar asosiy o‘rin tutgan bo‘lsa, 

kеyingi yillarda falsafiy umumlashmalar, jamiyat 

va shaxs o‘rtasidagi muammolar markazga chiqdi 

[2,66-b]. Yozuvchining “Pеtеr Camеnzind” romani 

(1904) nеmis adabiyotida yangi davr 

boshlanishidan dalolat bеradi. 

Hеssе asarlarida insonning o‘zini izlash, 

ichki uyg‘onish, ruhiy poklanish masalalari doimiy 

mavzu bo‘lib kеlgan. Yozuvchi Sharq falsafasidan 

buddizm, hinduizm, daosizm hamda G‘arb 

tafakkuridan еkzistеnsializm va psixoanalizdan 

samarali foydalangan [3,102-b]. Shu bois uning 

ijodida univеrsal g‘oyalar mujassamdir.  

 “Siddhartha”, “Stеppеnwolf”, “Das 

Glaspеrlеnspiеl” asarlarining tahlili. 

“Siddhartha” (1922) romanida insonning ma’naviy 

kamolot sari yo‘li tasvirlangan bo‘lib, unda Sharq 

falsafasi asosiy manba sifatida xizmat qiladi [4,77-

b]. “Stеppеnwolf” (1927) romanida еsa inson 

ruhiyatidagi ikki qutblilik, jamiyat va individuallik 

o‘rtasidagi ziddiyatlar ko‘rsatib bеrilgan [5,98-b]. 

“Das Glaspеrlеnspiеl” (1943) yozuvchining еng 

yirik falsafiy utopiyasi bo‘lib, unda ilm-fan, san’at 

va ruhiy mukammallik uyg‘unlashgan jamiyat 

modеli tasvirlangan[6,135-bеt]. 

MAVZUGA OID ADABIYOTLAR 

TAHLILI. XX asr nеmis adabiyotidagi o‘rni. 

Hеssе Tomas Mann, Frans Kafka, Robеrt Muzil 

kabi yozuvchilar bilan bir qatorda XX asr nеmis 

adabiyotining еng yorqin vakili sifatida е’tirof 

еtiladi [7,88-bеt]. U modеrnizm va еkzistеnsializm 

oqimlari doirasida o‘ziga xos falsafiy-badiiy 

qarashlari bilan ajralib turadi. Hеssе ijodi 

o‘quvchini o‘zlikni anglash, jamiyatdagi o‘rnini 

topish, ruhiy uyg‘onish yo‘liga chorlaydi. 

Jahon adabiyotiga ta’siri. Hеssе asarlari 

jahonning yuzdan ortiq tiliga tarjima qilingan. 

Ayniqsa, 1960-yillarda AQSH va Yеvropadagi 

yoshlar harakatida uning asarlari kеng o‘qilgan va 

falsafiy qo‘llanma sifatida qadrlangan [8,210-bеt]. 

Sharq mamlakatlarida ham Hеssе ijodi katta 

qiziqish bilan qarshi olingan. Shu tariqa, yozuvchi 

jahon adabiyotining global fеnomеniga aylangan. 

Hеssе ijodiga oid tanqidiy qarashlar –Yеvropada 

Hеssе asarlarining psixologik, еkzistеnsial va 

diniy-falsafiy qatlamlari haqida ko‘plab ilmiy 

izlanishlar olib borilgan. T. Ziolkowski, 

R.Frееdman, J.Milеck singari olimlarning 

tadqiqotlari bunga misoldir [9,55-bеt]. 

O‘zbеkistonda еsa Hеssе asarlarining ayrim 

tarjimalari va u haqda yozilgan maqolalar mavjud 

bo‘lsa-da, uning ijodi hali yеtarli darajada chuqur 

tadqiq qilinmagan. 

 TADQIQOT MЕTODOLOGIYASI. 

Mazkur maqolada Hеrmann Hеssе ijodining XX 

asr nеmis va jahon adabiyotidagi o‘rnini tadqiq 

еtishda qator ilmiy-uslubiy yondashuvlar asosida 

quyidagi mеtodlardan foydalanildi: 

1. Tarixiy-adabiy mеtod – Hеssе asarlari XX asr 

boshidagi Gеrmaniya adabiy muhitida, modеrnizm 

va еkzistеnsializm kontеkstida o‘rganildi [4; 112-

b]. 

2. Komparativ mеtod – Hеssе ijodi Tomas Mann, 

Kafka, Dostoyеvskiy va Tolstoy asarlari bilan 

qiyoslandi [5; 64-b]. 

3. Falsafiy-еstеtik mеtod – Sharq falsafasi 

(Buddizm, Hinduizm) va G‘arb еkzistеnsializmi 

bilan bog‘liq jihatlar tahlil qilindi [6; 203-b]. 

4. Psixoanalitik mеtod – “Stеppеnwolf” romani 

Frеyd va Yung nazariyalari asosida izohlandi [7; 

77-b]. 

5. Madaniyatshunoslik yondashuvi – Hеssе 

asarlarining kontrmadaniyatga ta’siri o‘rganildi [8; 

55-b]. 

 TAHLIL VA NATIJALAR. “Siddhartha” 

– Sharq falsafasi va G‘arb o‘quvchisi o‘rtasidagi 

ko‘prik. 1922-yilda yozilgan “Siddhartha” romani 

Hеssе ijodida burilish yasadi. Asarda hind falsafasi 

va buddaviy g‘oyalar asosida insonning ruhiy 

kamolot sari intilishi yoritiladi. Tadqiqotchilar uni 

“Yеvropa modеrnizmi bilan Sharq donishmandligi 

o‘rtasidagi madaniy ko‘prik” dеb baholagan [2; 93-

b]. 

“Stеppеnwolf” – inson ruhiyatining 

murakkab qatlamlari. 1927-yilda yozilgan 

“Stеppеnwolf” romanida insonning ichki 

bo‘linishi, еkzistеnsial inqirozi tasvirlanadi. Harry 

Hallеr obrazi jamiyat bilan ziddiyatda bo‘lgan 

zamonaviy odam timsolidir. R.Blum bu asarni 

“XX asr odamining еkzistеnsial portrеti” dеb 

ataydi [9; 144-b]. 

“Das Glaspеrlеnspiеl” – intеllеktual 

utopiya. 1943-yilda chop еtilgan “Das 

Glaspеrlеnspiеl” Hеssеning еng murakkab falsafiy 

asari bo‘lib, Nobеl mukofotiga sabab bo‘lgan. U 

kеlajakdagi utopik jamiyatni tasvirlab, fan, san’at 

va falsafaning uyg‘unligini ifodalagan[1; 301-b]. 

Xulosa o‘rnida ta’kidlashimiz joizki, 

Hеrmann Hеssе XX asr nеmis va jahon adabiyotida 

inson ruhiyatini, o‘zlikni anglash jarayonini, 

jamiyat va shaxs munosabatlarini yuksak badiiy 

saviyada talqin еtgan yozuvchi sifatida tarixda 

o‘chmas iz qoldirdi. Uning asarlari bugungi kunda 

ham dolzarbligini yo‘qotmagan bo‘lib, yangi avlod 

kitobxonlari uchun ham ruhiy-ma’naviy qo‘llanma 

vazifasini bajarishda davom еtmoqda. Shu 

jihatdan, Hеssе ijodini ilmiy asosda chuqur 

o‘rganish o‘zbеk adabiyotshunosligi uchun ham 

muhim vazifadir. 

        КИРИШ. XVI-XVIII асрлари даври Хива 

хонлиги тарихида шаҳарларнинг 

ҳунармандчилик ва савдо марказлари 

ривожланиш баробарида ўзига хос 

хусусиятларига эга бўлиб, уларни қуйидагича 

изоҳлаш мумкин: 

1-хусусият. Мил. аввалги V-IV асрларда 

аҳолининг бунёдкорлик фаолияти натижасида 

Ҳазорасп, Хива, Воянган, Кат (Шовот), Гурганч 

ҳунарманчилик, савдо марказлари ва аҳолиси 

зич жойлашган, улар ўз навбатида Ислом дини 

марказлари вазифасини бажарган. 

2-хусусият. Милодий VI асрнинг 

иккинчи ярмидан жамиятда кечган урбанистик 

жараёнлар таъсирида қишлоқ типидаги аҳоли 

марказлари қурилиши кенг тус олган.  Хонқа, 

Гурлан, Манғит, Қиёт, Мадра, Пичоқчи, Олажа 

каби аҳоли марказлари ишлаб чиқариш 

маҳсулотлари билан машҳур бўлган. Масалан 

Мадра кулолчилик, Пичоқчи хонликда ички 

бозорни пичоқ маҳсулотлари билан таъмин 

қилганлар. 

3-хусусият. Янги аҳоли марказлари 

қурилиши эди. Абулғози Баҳодирхон 

ҳукмронлик қилган даврда жамиятда маълум 

тинчлик шароитида “Шажараи турк” ва 

Шажараи тарокима” каби илмий аҳамият касб 

этган икки фундаментал асарни яратган ҳамда 

Амударёдан Шохобод суғорилиш иншооти 

чиқариб, унинг соҳил ҳудудига уланиб кетган 

Урганч (янги) шаҳарни бунёд қилган. Шу 

тариқа, воҳа аҳолиси талаффузида ва тарихий 

адабиётларда “Янги Урганч” ва “Кўҳна 

Урганч” топономикалари ўрин олган. 

МУҲОКАМА. Абулғози Баҳодирхон 

даврида Амударёдан қадимий сернам ва 

серунум ҳудудларни ўзлаштириш мақсадида 

(Урганч тумани ҳудудлари)  юқори, ўрта ва 

Оёқдўрман атамасида суғорилиш иншоотлари 

чиқарилган. Мазкур атамалар асосида 

қишлоқларда  аҳоли истиқомат қилиб,  касби-

корлари асосида маҳсулотларни ишлаб 

чиқарганлар. Маҳаллий бозорларни таъмин 

қилганлар. 

Абулғози ташаббуси билан Шовот 

туманида Катқалъа аҳолиси сув  билан 

таъминланишида узилишлар бўлгани сабабли 

Бува суғорилиш иншооти ўрнида Ёрмиш 

канали қурилиб, сув билан таъминлаш йулга 

қуйилган. Ушбу канал узунлиги 96 км, эни 17,5 

м бўлиб, Иляли (маҳаллий  аҳоли ўртасида 

Илонли) қишлоқ  аҳолисини сув билан 

таъминлаган 1  (Катқалъада олиб борилган 

қазишма ишлари натижасида олинган моддий 

манбалар, у мил.авв.V аср охирида қурилган, 

ХХ аср 40 йилларигача аҳоли жойлашган). 

XVII  аср охири, XVIII асрларда Ҳазорасп, 

Хива, Хонқа, Урганч, Шоҳобод, Қиёт, Гурлан, 

Вазир ва  Ғозиобод аҳоли марказларининг тўрт 

томони буржларга эга бўлган пахса девор билан 

ўраб олинган, улар атрофларида хандақлар 

мавжуд бўлган. Амударёдан Қизил чоли 

қишлоғи яқинидан Амударёдан чиқарилган 

Манғит канали соҳили адоғига бунёд қилинган 

шу атамада Манғит беклиги ташкил қилиниб, 

унинг маркази Манғит шаҳри аҳолиси 

 
1  Ғуломов Я.Ғ. Хоразмнинг суғорилиш тарихи.-

Тошкент,:Фан, 1959-С.209. 
2 Татищев В.Н. История Российская .М-Л, 1964-С. 423. 

ҳунармандчилик билан шуғулланган. XVIII аср 

биринчи ярми Хива ва Бухоро давлатлари 

ўртасида  “Сиёсий ўйинлар” даври бўлса ҳамб 

шаҳар ва қишлоқларда аҳоли кундалик 

фаолиятларини давом эттирган. 

АДАБИЁТЛАР ТАҲЛИЛИ. XVII-

XVIII асрлар Хива хонлиги шаҳарлари 

тарихини ёритишда рус давлати турли касб ва 

мансабдор шахсларининг ҳисоботлари, 

асарлари тарихий маълумотлар манба сифатида 

хизмат қилади. 

В.Н.Татищев  асарида Урганч (Урганич, 

Ургенез), Хива шаҳарлари тўғрисида қимматли 

тарихий маълумотларни қолдирган. Масалан, 

Хива, Кичқалъа халқ эмас, Амударё дарёси 

бўйлаб Орол ва  Бухория ёнида ўзининг хони 

бор, бироқ 1741 йилда Нодиршоҳга 

буйсундиргандан кейин форс қўшини қайтгач, 

қарамлик ҳам тугатилган, деб қайд қилган. 

Шунингдек, Хива ҳудуди анча катта, ўзининг 

хони бор. Орол денгизи жанубида ҳамда 

Амударё бўйида жойлашган, дарё унга 

қуйилади. У ерда халқлар бу ҳудудни Ургенез 

деб атайдилар, бошқалари эса Хоразим деб 

айтадилар. 

Янги Урганч Хивадан шимоли-шарқий 

томонда 31 версий2 масофада (ҳозирги ҳисоб-

китобда 25 км). Географик ўрни кенглиги 200 

саженга3  тенг тўрт бурчак пахса девор билан 

ўралган, ҳозирги пайтда қисман намуналари, 

девор бурчакларида ярим айлана буржлар, 

дарвозалар шимолий ва жанубий деворлар 

ўртасида жойлашган, улар маҳаллий аҳоли 

талаффузида Маш ерли ва Бозор-Дарвоза деб 

ўрин олган. Шаҳарда 300   та хонадон, 15 та 

масжид ва Ачибой ва Алтбой номида мадраса 

фаолият олиб борган, унда 320 та савдо 

расталари, чоршанба ва якшанба кунлари 

бозорга маҳсулотлар чиқарилган. 

1. Чақирим – 1,06 км га тенг ўлчов 

бирлиги. 

2.Саржин – уч газ ёки 2,134 метрга тенг 

узунлик ўлчови. 

Хива – асосий шаҳар, Полвон ариғидан 

ҳаракат қиладиган Инғриқ ва Чаржле 

суғорилиш иншоотлари оралиғида жойлашган, 

3  Лунин Б.В. История Узбекистана в источниках. 

Узбекистан в сообщениях путешественников и учёных.                

(20-80 в годы. XIX в)- Ташкент,Фан, 1990-С.66-67. 

икки қаватли пахса девор билан ўраб олинган. 

Хон икки саройи, 17 масжид, 22 та мадраса, 

карвон сарой, 260 та савдо дўконлари мавжуд4. 

XVIII асрда Кат ва “Бешқалъа” 

хонликнинг деҳқончилик ҳудуди 

шаҳарларидан бири бўлган, Анушахон даврида 

қалъалар пахса деворлар билан ўраб олинган5. 

А.В.Гудкова маълумотига кўра, 

бешқалъа таркибига 1)Кўҳна Урганч, Кат, 

Ҳазорасп, Хива, Тўққалъа; 2)Кат, Вазир, 

Тошқалъа, Тўққалъа, Урганч; 3)Қалъаи-

Ашраф, Кат (Беруний) кирган6. 

Е.А.Княжецкая томонидан ишлаб 

чиқилган харитада Кат шаҳри 

жойлаштирилган 7 . В.Н.Федчика томонидан 

тайёрланган харитада Кат, Ҳазорасп, Кўҳна 

Урганч шаҳарлари ўрин олган8. 

НАТИЖАЛАР. XVI  аср – XVIII 

асрларда Хива хонлиги бошқарилиш тизимида 

Шайбонийлар даври мураккаб тарихий 

бўҳронлар билан кечган бўлса ҳам шаҳар ҳамда 

қишлоқ мақомига эга бўлган аҳоли турар 

жойлари ҳунармандчилик марказлари бўлиб, 

уларда ўрнашган аҳолининг бунёдкорлик 

фаолиятлари Амударё ҳаракатига боғлиқ 

бўлган. 

Антик даврда ўтроқ аҳоли томонидан 

бунёд қилинган Хива, Ҳазарасп, Кўҳна Урганч, 

Кат (ўнг соҳил), Воянган қалъаларида мудофаа 

деворларини таъмирлаш ишлари олиб борилган 

бўлса, ички тузилишини масжид, мадраса, 

карвон саройлар ташкил қилган. Янги Урганч 

ёш шаҳарлардан бири бўлиб, савдо ва 

ҳунармандчилик маркази бўлиши билан бирга, 

порох ишлаб чиқарилганлиги билан машҳур 

бўлган.  XVI-XVIII аср ўнг  соҳилда Амударё 

соҳилида Кат, Шайх Аббос Вали, Сарибий, 

Норинжон, Шўрахон қишлоқлари Хива 

хонлиги иқтисодиётида муҳим ўрин эгаллаган. 

Янги Урганч, Хива ва Ҳазорасп шаҳарлари 

йирик, аҳоли зич жойлашган, иқтисодий-

маданий марказлардан бўлган. Шу билан бирга,  

Ислом дини ғояларини тарғиб қилишда аҳоли 

юксак маҳоратга эканлиги жиҳатидан 

аждодлари меросини давом эттирганлар. 

 ХУЛОСА 

-XVI-XVIII асрларда аждодларимиз 

томонида бунёд қилинган антик даврга оид 

Хива, Ҳазорасп, Кат (сўл соҳил), қалъалари 

мудофаа деворлари теварак- атрофни ўраб 

олган Ислом давлати маданият марказлари 

вазифасини бажариб, ҳудудлар маркази бўлган. 

-Абулғози Баҳодирхон ташаббуси билан 

қурилган янги Урганч аҳолиси Шохобод 

суғорилиш иншооти атрофи бунёдкорлиги 

натижасида обод ва гулшан диёрга, хонликнинг 

савдо ва ҳунармандчилик марказига айланган, 

ички ва ташқи савдода ўз тарихий ўрнига эга 

бўлган. 

-Хива шаҳри пойтахт сифатида асосий 

мавқега эга бўлиб, хонликнинг иқтисодий 

ривожланиши йўналишларини белгилаб 

бериши билан алоҳида тарихий ўринга эга. 

Annotatsiya: Ushbu maqolada internet diskursining rivojlanishi, shuningdek, o‘zbek 

tilshunoslarining bu borada olib borgan tadqiqotlari tahlilga tortilib, yozma so‘zlashuv nutqining kelajakda 

qanday rivojlanishi mumkinligi nazariy jihatdan baholanadi. 

Abstract: this article examines the development of internet discourse and the research conducted by 

Аннотация: В данной статье также анализируются развитие интернет-дискурса и 

KIRISH. Ta’kidlash kerakki, bugunga qadar 

(internet diskursi yuzaga kelgungacha) til ilmida 

nutqning ikki turi e’tirof etib kelinadi: og‘zaki 

hamda yozma nutq. Ayni vaqtga kelib esa nutqning 

uchinchi  turi ham vujudga keldiki, u o‘z qamrovida 

ham og‘zaki, ham yozma nutqqa xos xususiyatlarni 

ba’zan qorishiq, ba’zan esa u yoki bu nutq shakliga 

“yon bosgan” holda aks ettirmoqda. Ayni 

xususiyatlarni aks ettirgan holda og‘zaki va yozma 

nutqaro oraliq muloqot turining yuzaga kelgani 

tadqiqotchilar tomonidan e’tirof etilmoqda. 

[5,8,9,10] Ta’riflanayotgan oraliqdagi muloqot – 

“yozma so‘zlashuv nutqi”ni anglatadi. Tilshunoslar 

internet tarmog‘ini nutq yaratish imkoniyatlarini 

kengaytirish va tilda yangiliklar yaratishning 

samarali asosi sifatida tan oladilar[3]. Shuni 

ta’kidlash kerakki, elektron muloqot sohasida texnik 

vosita orqali uzatiladigan matn ko‘rinishida bu 

yozma nutq, lekin til qurilishi va muloqot uslubi 

nuqtayi nazaridan og‘zaki nutq sifatida tavsiflanadi.  

ASOSIY QISM. Internet diskursida sodir 

bo‘layotgan o‘zgarishlar vaqt o‘tishi bilan kundalik 

tilga kirib boradi va shu bilan til tizimiga, uning so‘z 

boyligiga ta’sir qiladi. Bugungi davr kishisida 

“yangi shiddatli virtual dunyo” [2,4] shakllanishi va 

rivojlanishini kuzatish imkoniyati bor[4]. 

T.Yu.Vinogradova internet muloqotining asosiy 

belgilari sifatida giperintertektuallik va so‘zlashuv 

uslubining yozma shaklini ko‘rsatadi va to‘g‘ridan-

to‘g‘ri gapiriladigan og‘zaki nutqning internetda 

muqarrar ravishda yozma (aniqrog‘i, bosma) 

shaklda uzatilishi, shu asosda bugungi kunda 

mohiyatan lingvistik o‘zaro munosabatlarning yangi 

shakli – yozma so‘zlashuv nutqi paydo bo‘lganligini 

ta’kidlaydi[1]. O‘zbek tilshunosligida amalga 

oshirilayotgan izlanishlarda ham mazkur nutq 

ko‘rinishining yuzaga kelishi va takomili borasida 

e’tiborga molik qarashlar bayon etilmoqda. 

Xususan, D.Rustamov “Muloqotning intralingvistik 

va ekstralingvistik omillari hamda zamonaviy 

konsepsiyalari”ga bag‘ishlangan doktorlik 

dissertatsiyasida fan-texnika taraqqiyoti hamda 

xalqaro globallashuv jarayonining tezlashuvi 

negizida yozma so‘zlashuv nutqining paydo 

bo‘lganligini sinergetik yondashuv asosida 

ta’riflaydi: “Yozma so‘zlashuv nutqining dastlabki 

ko‘rinishi sifatida u qadar ommalashmagan maktub, 

XX asr oxirida telefon orqali SMS shaklida 

qo‘llangan bo‘lsa, XXI asrga kelib internet 

kommunikatsiyasi paydo bo‘lishi bilan ommaviy 

muloqot turiga aylandi. Sinergetika tili bilan 

aytganda, “bifurkatsiya” jarayoni yuz berdi. Ushbu 

metodologik nazariyaga asoslanadigan bo‘lsak, 

internet tizimi – bu attraktor, ya’ni o‘ziga tortuvchi, 

jalb qiluvchi hodisot bo‘lib, uning ta’siridagi 

fluktuatsiyalar natijasida so‘zlashuv nutqi 

bifurkatsiya nuqtasini bosib o‘tdi va pirovardida 

yangi yo‘nalish sifatida yozma so‘zlashuv nutqi 

shakllandi”[8]. 

 M.Madaminova ham o‘z tadqiqotida fan-

texnika taraqqiyotining misilsiz imkoniyatlari 

tufayli yozma so‘zlashuv shakli paydo bo‘lganligi, 

internet muloqoti esa ana shu yangi uslubiy shakl 

uchun o‘ziga xos maydon vazifasini o‘tay 

boshlaganini e’tirof etadi. Olima yozma so‘zlashuv 

nutqining zamirida insonlar asinxron shaklda va 

masofadan turib bilvosita muloqot qilish 

imkoniyatiga ega bo‘lganligiga urg‘u beradi. 

Internet diskursi tilining sintaktik o‘ziga xosligi 

borasidagi mulohazalarida esa og‘zaki so‘zlashuv 

nutqiga xos bo‘lgan fonetik, leksik, grammatik 
nomuvofiqliklar, ya’ni til me’yorlaridan chekinishlar 
internet diskursining yozma shaklida ham amal qila 
boshlagani, adabiy til me’yorlariga amal qilinmaslik, 
noadabiy qatlamga oid dialektizm, vulgarizm, 

varvarizm, nostandart qisqartmalar kabi lug‘aviy 

birliklardan foydalanish xususiyatlari yozma 

so‘zlashuv nutqiga ham “ko‘chib o‘tgani”ni alohida 

ta’kidlaydi[9]. 

B.Isroilova izlanishlarida yozma so‘zlashuv 

nutqinining yuzaga chiqishini shaxsning individual 

xususiyatlari “mevasi” sifatida izohlab, bunga 

virtual muloqotdagi ifoda erkinligi sabab ekanligiga 

urg‘u beradi. “Virtual muloqotdagi ifoda erkinligi 

individual yozma so‘zlashuv nutqini 

shakllantirmoqda. Bugungi virtual muloqot 

maydonida so‘zlashuv uslubining ham qaysidir 

ma’noda yozma shakli yuzaga kelganligini ko‘rish 

mumkin. Bu yozma so‘zlashuv nutqi 

shakllanganligidan dalolat beradi[10]. Yaqin o‘n 
besh yillikda o‘zbek til ilmida “so‘zlashuv nutqining 
yozma shakli yo‘q va mana shu jihati bilan boshqa 
funksional uslublardan tubdan farqlanadi. 
So‘zlashuv nutqi og‘zaki shaklda yuzaga chiqadi”[7] 
kabi qat’iy qarashlar mavjud edi. Bugungi kunda esa 

ko‘plab olimlar og‘zaki nutqni butunlay so‘zlashuv 

uslubiga xos deb bo‘lmaydi yoki yozma nutqni 

so‘zlashuv uslubiga qarama-qarshi qo‘yish mumkin 

emas deb hisoblaydilar. Bu juda o‘rinli gipoteza, 

chunki bugungi muloqot imkoniyatlarining turli 

darajalarida “og‘zaki-yozma” nutq shakllari bir-

birini to‘ldiradi[9]. 

Internet diskursining favqulodda 

ommalashishi “yozma so‘zlashuv nutqi”ning “urfga 

kirishiga” turtki bo‘ldi. Mazkur qorishiq nutq 

shakliga bo‘lgan ehtiyoj va talabning haddan 

ziyodligi, virtual muloqotchilarning ko‘p sonli ekani 

uning tur sifatidagi barqarorlashuviga xizmat 

qilmoqda. Buning barobarida nutq turlari tavsifida 

mavjud og‘zaki va yozma nutqqa nisbatan 

“an’anaviy” sifatlovchisini qo‘llash ehtiyoji yuzaga 

keldi, ya’ni an’anaviy og‘zaki nutq, an’anaviy 

yozma nutq kabi. Bunday nomlashning obyektiv 

sabablaridan biri nomlanishlararo yorqin farqqa 

erishishdir. Shu asosda nutqning uch turini farqlab 

ko‘rsatishimiz mumkin: 

1) an’anaviy og‘zaki nutq; 2) an’anaviy 

yozma nutq; 3) yozma so‘zlashuv nutqi. 

Mazkur turlarning mavjudligi ularga xos 

konkret farqlovchi xususiyatlarning mavjud nazariy 

qarashlar bilan asoslanganligida ko‘rinadi. Quyida 

ushbu nutq ko‘rinishlarining asosiy xususiyatlarini 

ochiqlash asnosida, mazmuniy mundarijasini 

konkretlashtiramiz: 

1. An’anaviy og‘zaki nutqqa xos 

xususiyatlar: 

1) intonatsiya va tovush ta’siri.

 Og‘zaki nutqda intonatsiya, ton, aksent, 

pauzalar orqali ma’no ifodalanadi. Masalan: “Sen 

keldingmi?” degan savol intonatsiya orqali 

anglashiladi; 

2) jonli muloqotga xoslik.  Og‘zaki nutq 

ishtirokchilar o‘rtasidagi to‘g‘ridan-to‘g‘ri 

(bevosita) aloqada yuz beradi. Masalan, jismoniy 

harakatlar, paralingviistik vositalar hamroh bo‘ladi; 

3) improvizatsiya va tayyorgarlik.  Odatda 

og‘zaki nutq oldindan yozib tayyorlanmasdan, 

improvizatsiya orqali yuz beradi. Shu bois, u 

ko‘pincha qisqa, sodda, qoliplashgan bo‘ladi; 

4) qo‘llaniladigan so‘zlar soddaligi. 

Ko‘proq norasmiy so‘zlar, harfiy qisqartmalar, 

laqablar, frazeologik birikmalar ishlatiladi: masalan: 

“Yo‘q, e, u shu yerda!” yoki “Bu gapni eslab qo‘y!” 

5) grammatik me’yordan og‘ishlar. 

Og‘zaki nutqda grammatik qoidalardan chiqib 

ketish, qisqa shaklda gapirish kuzatiladi, masalan: 

“Boradimi?” → “Borami?” yoki “Qani, buni 

menga ber-chi!” → “Qani, ber-chi!”  

6) qaytarish va takrorlar. Jonli muloqotda 

gapiruvchi o‘z so‘zini takrorlashi, tuzatishi, navbat 

bilan gapirishi mumkin. Masalan: “M-m-m... 

demoqchimanki, u kelmadi, to‘g‘rimi?” 

7) tezkorlik va o‘ziga xos ritm. Og‘zaki 

nutq tez va ritmik bo‘ladi, gohida shoshma-

shosharlik, logik to‘liqlik yetishmasligi ham 

uchraydi. 

8) kontekstga va nutqiy vaziyatga 

bog‘liqlik. Og‘zaki nutq ko‘p jihatdan vaziyatga 

bog‘liq. Mazmunni to‘liq tushunish uchun so‘zdan 

tashqari holat ham kerak. Masalan: bir inson “U 

keldimi?” desa, “u” kim ekanligi faqat vaziyatdan 

ma’lum bo‘ladi. 

 2. An’anaviy yozma nutq – bu qonun-

qoidaga bo‘ysunuvchi, to‘liq, izchil va ishonchli 

nutq shakli bo‘lib, ko‘pincha, rasmiy va ilmiy 

sohalarda qo‘llaniladi. Unda fikr aniq, tuzilma 

mukammal va stil uslubiy jihatdan talabga javob 

beradi.  

1) grammatik va uslubiy to‘liqlik. Yozma 

nutqda gaplar to‘liq, me’yoriy va qoida asosida 

bo‘ladi. Sintaktik birliklar yagona andoza asosida 

yuzaga chiqadi. Masalan: “U kecha kutubxonaga 

bordi va u yerda ikki soat davomida kitob o‘qidi”; 

2) rejalashtirish va tahrir qilish 

imkoniyati. Yozuvchi o‘z fikrini avvaldan 

rejalashtiradi, kerak bo‘lsa to‘g‘rilaydi, tahrir qiladi. 

Bu tufayli yozma nutqda ma’no aniqligi va izchillik 

yuqori bo‘ladi; 

3) rasmiylik va uslubiy aniqlik. Yozma 

nutq, ko‘pincha, rasmiy uslubda bo‘ladi (ilmiy, 

rasmiy-idoraviy, publitsistik va sh.k). So‘zlar va 

ifoda vositalari aniq tanlab olinadi, lo‘nda va 

ravshan bo‘ladi; 

4) uzoq masofali auditoriyaga 

mo‘ljallanganlik. Yozma nutq ko‘p hollarda 

uzoqdagi va noma’lum auditoriyaga qaratiladi. Unga 

xos ravishda batafsil tushuntirish, kontekstni 

aniqlash kerak bo‘ladi; 

5) qayta foydalanish imkoniyati. Yozma 

nutq yozib qoldiriladi, uni qayta o‘qish, tahlil qilish, 

nusxalash mumkin. Ilmiy, huquqiy, ta’limiy 

sohalarda yozma nutqning mustaqil ahamiyati bor; 

6) leksik boylik va murakkab grammatik 

tuzilma. Yozma nutqda adabiy til normalariga 

asoslangan, leksik jihatdan boy, uslubiy jihatdan 

murakkab so‘z va birikmalardan foydalaniladi. 

Masalan: “Zamonaviy jamiyatda axborot 

almashinuvining raqamli shakllari tobora kengayib 

bormoqda”. 

7) intonatsiya va tovush vositalari yo‘q. 

Yozma nutqda intonatsiya, ovoz, mimika, jestlar 

yo‘q. Ma’lumot faqat til vositalari orqali beriladi 

(tire, nuqta, qavslar va h.k); 

8) emotsional ifoda kamligi. Yozma nutqda 

his-tuyg‘ularni bildirish cheklangan bo‘ladi. Fikrni 

hissiy bo‘yoq bilan berish uchun badiiy tasvir 

vositalari, metafora, sinonim va shu kabilar 

ishlatiladi; 

 3. Yozma so‘zlashuv nutqi – bu og‘zaki 

so‘zlashuvga xos bo‘lgan xususiyatlar saqlangan 

holda yozma shaklda ifodalanadigan nutq turidir. U 

odatda chatlar, ijtimoiy tarmoqlardagi xabarlar, 

SMS, elektron maktublar kabi shakllarda uchraydi.  

1) norasmiylik va sodda uslub – adabiy 

normalardan og‘ish, og‘zaki shaklga yaqinlik 

kuzatiladi. Rasmiy uslubdan farqli ravishda, har 

doim ham imlo va grammatika qoidalariga rioya 

qilinmaydi. Masalan: ‘Nma gap?”, ‘Qale endi?” 

2) qisqartma va og‘zaki nutqdagi shakllar  

– “ok”, “brb”, ‘ha”, “yo‘q”, “mana bu gap!” kabi 

qisqartirilgan so‘zlar ishlatiladi;   

3) emotsionallik va ekspressivlik  – 

(emotikonlar, smayliklar, emodazilar, gif, video 

ishtiroki), yoki: “zo‘r-kuuuu!”, “voy dod!” kabilar, 

takror va belgilar orqali his-tuyg‘u ifodalanadi;   

4) noadabiy leksikadan unumli 

foydalanish – dialekt, jargonlarning faol ishlatilishi  

– “bir pasda keldim”, “ishlar qilich”  kabi; 

5) qisqa va ixcham gaplar – “Salom”, 

“nima gap”, “ishdamisiz?”, “kelasizmi?" 

6) orfoepik yozuv – so‘zlar og‘zaki nutqda 

qanday aytilsa, shunday – aytilganidek yoziladi: 

“kelyapman” o‘rniga “kelyappan” kabi; 

7) nonormativlik va erkinlik – adabiy 

normaga to‘g‘ri kelmaydigan so‘zlar ham ishlatiladi, 

varvar, vulgar so‘zlarning faol ishlatilishi: “vashshe 

zo‘r”, “blat, o‘xshamadi” kabi; 

8) so‘zlar va tovush takrori – “haaaa”, 

“yo‘q-ey”, “oooo”, “hech narsa – narsa yo‘q”, 

“nima-nima” kabi so‘zlar hissiyotni kuchaytiradi.   

XULOSA. Internet diskursining turli 

shakllari tarkibini tahlil qilish tilning og‘zaki va 

yozma muloqot uyg‘unligidagi funksional jihatlari, 

jumladan, sintaktik xususiyatlarini tadqiq qilish 

imkonini beradi. Yozma so‘zlashuv nutqining 

“qorishiqlik” faktori eng muhim va hal qiluvchi 

xususiyati hisoblanadi, ya’ni har ikkala: og‘zaki va 

yozma nutq ko‘rinishlariga xos xususiyatlar muloqot 

vaqtida qorishiq holda namoyon bo‘ladi. Yanada 

yorqinlik adresant va adresatlarning mazkur nutq 

shaklini yetkazish va qabul qilish jarayonida 

namoyon bo‘ladi, ya’ni adresantning nutqni 

yetkazishi audioyozuv-ovozli xabar orqali an’anaviy 

og‘zaki nutqqa xos ko‘rinishda bo‘lsa, shu vaqtning 

o‘zida diologik nutqning davomi bosma matn 

shaklida – an’anaviy yozma nutqqa xos bo‘lishi 

mumkin. Adresatning “nutqiy hazmi” [6] esa 

eshitish orqali an’anaviy og‘zaki nutqqa xos 

ko‘rinishda hamda vizual (ko‘rish) orqali an’anaviy 

yozma nutqqa xos (bosma) matnni qabul qilishi bilan 

amalga oshiriladi. Umuman olganda bu 

“qorishiqlik” suhbatning avvalidan yakuniga qadar 

davom etishi mumkin. Bunga asosiy sabab sifatida 

adresant va adresatda vaqtni tejash istagining birdek 

mavjudligini aytish mumkin. Shu bilan birga yozma 

nutqdan foydalanish ko‘nikmasining yetarlicha yoki 

aksincha bo‘lishi ham muloqotning hal qiluvchi 

shartlaridandir. 

Annotatsiya: Maqollar lingvogeografik, lingvokulturologik, dialektik va uslubiy jihatdan tadqiq 

etilib, tahlillarda bu yondashuvlarning o‘zaro umumiylik va xususiylik holatlari namoyon bo‘ladi. Maqollar 

bir butun xalqning umumlashma merosi bo‘lsa-da, turli hududda yashovchi insonlarning yosh, jins, ijtimoiy 

mavqe va mehnat faoliyatining har xilligi nuqtayi nazaridan o‘ziga xos jihatlarni va variativlik aks ettiradi. 

Kalit so‘zlar: xalq maqollari, Ishtixon tumani, lingvogeografik tahlil, lingvokulturologik tahlil, 

dialektik tahlil, uslubiy tahlil, variativlik. 

Annotation: The article examines proverbs from linguogeographical, linguoculturological, 

dialectological, and stylistic perspectives. The analysis reveals both common features and specific aspects 

of these approaches. Although proverbs represent the collective heritage of the entire nation, they also 

reflect variability and distinctive characteristics influenced by age, gender, social status, and occupational 

activities of people living in different regions. 

analysis, dialectological analysis, stylistic analysis, variability. 
Аннотация. В статье пословицы рассматриваются с лингвогеографической, 

лингвокультурологической, диалектологической и стилистической точек зрения. В ходе анализа 

выявляются как общие черты, так и специфические особенности этих подходов. Хотя пословицы 

представляют собой обобщённое наследие всего народа, они отражают вариативность и 

KIRISH. Maqollar har bir xalqning madaniyati, urf-

odatlari, hayotiy tajribalari, millatning xarakteri va 

ruhini – o‘zligini namoyon etuvchi hikmatli 

so‘zlardir. Maqolning muallifi – xalq, demak, uning 

mazmuni mukammal, g‘oyasi aniq, teran fikrlar 

sintezidan o‘tgan, mohiyatan o‘tkir va “gapning 

dangali”ni (xalq so‘zi bilan aytganda) ifodalovchi 

kuchga ega. Tarixan xalq og‘zaki ijodining xazinasi 

sifatida og‘izdan og‘izga o‘tib, inson xotirasida 

qo‘rg‘oshindek muhrlangan bu hikmat namunalari 

fanda adabiyot va tilshunoslik chegarasida 

o‘rganiluvchi obyekt sifatida “maqol”, “parema”, 

“barqaror birikma” kabi nomlar bilan turli 

yondashuvlarda tadqiq etiladi. “Maqollar ko‘p asrlik 

hayotiy tajribalar, doimiy kundalik kuzatishlar 

xulosasini tugal fikr tarzida qat’iy qutbiylikda 

ifodalar ekan, ularda har bir so‘zning ma’no xilma-

xilligi, iboralarning turg‘unligi, shakliy barqarorlik 

ustunlik qiladi. Ammo qo‘llanish o‘rniga qarab 

ularning ma’no doirasi doimiy ravishda kengayib 

boradi. Shuning uchun ham maqoldagi har bir so‘zga 

alohida e’tibor berish kerak”. Kuzatiladiki, 

tilshunoslikda maqollarning lingvistik mohiyati 

ularning leksik-semantik, grammatik, 

lingvokulturologik, lingvopoetik va uslubiy 

xususiyatlarining tahlilida namoyon bo‘ladi. Yana 

bir tadqiq turi maqollarning lingvogeografik 

xususiyati bo‘lib, unda bir millat uchun umumiy 

mazmundagi maqollarning o‘ziga xosligi – xususiy 

tomoni ularning dialektik va lingvokulturologik 

jihatlarini birlashtirgan holda shakllanadi. Xususan, 

Samarqand viloyati Ishtixon tumanida yashovchi 

xalq talqinidagi hikmatlarda ham o‘ziga xosliklar – 

shu hududning tarixi, insonlarning umumlashma 

xarakteri, turmush tarzi, kasb-kori, mehnat faoliyati, 

hayotiy prinsplari va dunyoqarashi aks etib turadi.  

ADABIYOTLAR TAHLILI VA METOD. 

Ishtixon tumanining Arabxona, Minglar, Shayxlar, 

Xina, Chigirtkali va Oqdaryo tumani chegarasidagi 

Yangiqo‘rg‘on kabi qishloqlarida yashovchi xalq 

tilida turli mazmundagi maqollar umumiylik va 

xususiylik dialektik qonuniyati asosida nutqqa 

ko‘chadi. Jumladan, yig‘ib olingan 500 ga yaqin 

maqollar quyidagi uch jihat asosida lingvistik 

tahlilga tortildi: 

a. Lingvogeografik jihat; 

b. Dialektik jihat; 

c. Uslubiy jihat. 

Maqollarning lingvogeografik jihati – bu 

paremiologik birliklarda aynan shu hududga oid 

o‘ziga xosliklar – tabiati, xo‘jaligi, xalqining 

turmush tarzi va faoliyatini aks ettiruvchi 

elementlarning mavjudligi nuqtayi nazaridan tahlil 

yetakchilik qiladi. Bu jihat izlanuvchidan Ishtixon 

tumanining geografik tuzilishi, tarixi va kishilarning 

mehnat faoliyatlarini batafsil o‘rganishni talab etadi. 

Lingvogeografik yondashuv lingvokulturologik 

tadqiqning bir yo‘nalishidir. “Lingvokultural 

tadqiqotlar til va madaniyatni o‘rganishga 

bag‘ishlangan bo‘lib, ularning o‘zaro bog‘liqligi, 

shuningdek, milliy xususiyatlar va an’analar til 

orqali qanday ifodalanishini tahlil qilishni o‘z ichiga 

oladi”. 

MUHOKAMA. “Ishtixon qadimdan 

ma’lum bo‘lib, ilk zamindorlik davrida mustaqil 

hokimlikning markazi bo‘lgan, keyinchalik 

So‘g‘diyona tarkibiga kirgan. Samarqand arablar 

tomonidan boshib olingach (VIII asr boshlari), 

So‘g‘d ishxidlari Ishtixonga kelib uni poytaxt qilgan. 

X asrda Ishtixon qal’a, shahriston va raboddan iborat 

katta shahar bo‘lgan… Tarixiy manbalarda Ishtixon 

savdo-sotiq rivojlangan, atrofi bog‘-rog‘, dalalar 

bilan o‘ralgan chiroyli shahar sifatida tilga olinadi. 

Ishtixonga Zarafshon daryosi orqali suv kelgan”. 

Ma’lumotlardan ko‘rinib turibdiki, dastavval 

qadimiy shahar, keyinchalik tuman maqomiga ega 

bu hududning tub aholisi o‘zbeklar bo‘lib, zamonlar 

osha arablar, ruslar va tatar kabi millat vakillarining 

ham bu yerda istiqomat qilishi nafaqat turli xalqlar, 

balki turli madaniyat va dunyoqarashlarning 

omixtalanishiga sabab bo‘lgan. Tabiati sersuv va 

serunum bo‘lgani uchun Ishtixon xalqi qadimdan 

ko‘proq dehqonchilik, chorvachilik, bog‘dorchilik 

va bu faoliyatlarning hosili hisobidan savdo-sotiq 

bilan shug‘ullangan. Ishtixonliklarning savdo-

sotiqda yetakchi ekanligining yana bir sababi bu 

hudud hozirgacha Buyuk Ipak yo‘lida 

joylashganligidir. Ishtixon ahli nutqida ko‘p 

foydalanadigan maqollarda yuqoridagi 

lingvogeografik elementlar uchraydi. Jumladan, 

chorvachilik uyasiga kiruvchi so‘zlar qatnashgan 

maqollar – “Ming qo‘ylini bir qo‘yliga ishi 

tushibdi”, “Eshakning kallasini laliga solganing 

bilan dumalab ketadi”, “Echki qo‘yga kulibdi”, “Ot 

aylanib qozig‘ini topadi”, “Eshak semirsa, egasini 

tepadi”, “Semizlikni qo‘y ko‘tarar”, “Zamonaning 

ozgani – otdan eshakning o‘zgani”, “Ot tepkisini ot 

ko‘tarar”, “Ot o‘rnini toy bosar”, “Taqachi ot 

taqalayotganda, eshak ham oyog‘ini ko‘taribdi”, 

“Eshakning mehnati halol, go‘shti harom”, 

“Buzoqning yugurgani somonxonagacha”, “Ko‘p 

gap eshakka yuk”, “Yetim qo‘zi asrasang, og‘zi-

burning moy bo‘lar, Yetim bola asrasang, og‘zi-

burning qon bo‘lar”, “Egachim erga tegdi, eskisi 

menga tegdi”, “Ot o‘rnini toy bosar”, “Eshak 

eshakni ko‘rsa, hangrarmish”, “Siylaganni siy 

bilmas, e’zozlaganni eshak”, “Yuvosh eshakni 

hamma mingisi keladi”, “G‘unajin ko‘zini suzmasa, 

buqa ipini uzmaydi”, “Tuyaning yuki yengil kelsa, 

baqiroq bo‘ladi”, “Otdan qolma, baytalim”, “Mol 

olasi sirtda, odam olasi ichida”, “Mol egasiga 

o‘xshamasa, harom o‘ladi”, “Sinalmagan otning 

sirtidan o‘tma”, “Yaxshi qo‘zi ikki qo‘yni emar”, 

“Oy o‘tib otni maqtama, yil o‘tib kelinni”, 

“Oʻlimiga chidasang qoʻy qil, yutumiga chidasang 

toʻy qil”, “Ikki qoʻchqorning boshi bir qozonda 

qaynamas”, Ikki sigir sog‘ganning ayroni bor, ikki 

xotin olganning vayroni bor” kabi maqollar shular 

jumlasidandir. Maqollar tarkibidagi ot, qo‘y, mol, 

echki, qo‘zi, qo‘chqor, bir qo‘yli, ming qo‘yli kabi 

birliklarning mavjudligi nutqida aynan shu 

maqollardan unumli foydalanuvchilar chorva 

mollari va chorvachilik ilmidan xabardor ekanligini 

ifodalaydi.  

“Ishtixon tumani Miyonqol vohasida, 

Zarafshon daryosining ikki tarmog‘i – Oqdaryo va 

Qoradaro oralig‘ida joylashgan. Shimoliy qismi adir 

va qirlardan iborat. Yovvoyi o‘simliklardan yantoq, 

oqquray, do‘lana, chakanda, zira, chuchukmiya va b. 

o‘sadi. Hayvonlardan bo‘rsiq, bo‘ri, chiyabo‘ri, 

tulki, quyon; qushlardan tustovuq, bedana, 

qorabovur, turna, laylak uchraydi”. Tabiatiga xos bu 

ma’lumotlarga ko‘ra Ishtixon ahli dehqonchilik 

bilan shug‘ullanishi uchun shart-sharoitga ega, 

sersuv va unumdor tuprog‘ida o‘simliklar, hayvonot 

va qushlar serob. Aynan dehqonchilik uyasiga oid 

so‘zlar mavjud maqollar yuqoridagi ilmiy faktlarni 

tasdiqlaydi. “Qarg‘a qarg‘aning ko‘zini 

cho‘qimas”, “Boshi daryo bo‘lsa gar, oqqan ariq 

doim oqar = Oqqan daryo oqaverar”, “Laylakka 

ishonib, chumchuq butini yurtibdi”, “Ekkanda yo‘q, 

tekkanda yo‘q, xirmonda hozir = O‘roqda yo‘q, 

mashoqda yo‘q, xirmonda hozir”, “Dangasaga arpa 

un bahona”, “Mevali daraxtga tosh otilar”, “Har 

pitaga (butaga) o‘t tushsa, o‘zi yonib, o‘zi 

o‘charmish”, “Piyozning po‘sti ko‘p, Tentakning 

do‘sti ko‘p”, “Uzoqning bug‘doyidan yaqinning 

somoni yaxshi”, “Uzumini ye, bog‘ini surishtirma”, 

“Yer haydasang, kuz hayda, Kuz haydamasang, yuz 

hayda”, “Daraxtning bo‘shini qurt yeydi, odamning 

bo‘shini bit”, “Olmaning tagiga olma tushadi”, 

“Tog‘ga chiqmasang, do‘lana qayda, jon 

kuydirmasang, jonona qayda?”, “Qovun qovundan 

rang oladi”, “Gadoy don topsa, xalta topmasmish”, 

“Daraxt bir joyda ko‘karadi”, “Daraxtni yer 

ko‘kartirar, odamni el”, “Bemaza qovunning urug‘i 

ko‘p” kabi maqollar mohiyatidagi hikmat xalqqa o‘z 

ko‘zi bilan ko‘rgan voqea-hodisalari, turmush tarzi 

va mehnat faoliyatidagi tanish holatlar asosida 

majoziy, ramziy tus va o‘xshatishlar bilan yetkazib 

berilgan. 

Maqollarni dialektik jihatdan tahlil qilishda 

ularning tarkibida foydalanuvchilar yashovchi 

hududga xos sheva elementlarining bo‘lishi va 

o‘ziga xosligi inobatga olinadi. Ishtixon xalqi voha 

shevasiga xos xususiyatlarni o‘zida aks ettirib, 

qipchoq lahjasiga xos fonetik, leksik va grammatik 

o‘zgachaliklarga ega. Xususan, bu hududda fonetik 

jihatdan “y”lovchi va “j”lovchi aholi tengma-teng 

istiqomat qiladi va maqollarda ham “j”lashish 

hodisasi uchraydi: “Bir kun tuz jegan (yegan) 

joyingga qirq kun ta’zim qil”, “O‘z og‘asini 

og‘alamay, Kishi og‘asini og‘alabdi, Kishi og‘asini 

jog‘alamay (yoqalamay), O‘z og‘asini jog‘alabdi 

(yoqalabdi)”, “Jomondan (yomondan) jortiq 

(yorti=yarim) osh qoladi”, “Ishtoni jo‘q (yo‘q) 

ishtoni jirtiqqa (yirtiqqa) kulibdi”. Bundan tashqari, 

maqollarda leksik dialektizmlar ham uchraydi: 

“Yetim qo‘zi asrasang, og‘zi-burning moy (yog‘) 

bo‘lar, Yetim bola asrasang, og‘zi-burning qon 

bo‘lar.”, “Qiz qarisa qozi bo‘lar, nargayiga 

(taqdiriga) rozi bo‘lar”, “Tuzini ko‘rib, tuzini ol, 

Enasi (onasini) ko‘rib, qizini ol”, “Egachim erga 

tegdi, eskisi menga tegdi”, “Hamsayang 

(qo‘shning) ko‘r bo‘lsa, ko‘zingni qis”, “Bolga bol 

tomarmish, Moshava (mastava)ga jaz (jiz) ham 

yo‘q”, “Onasi maqtaganni olma, yangasi 

(kelinoyisi) maqtagandan qolma”, “Tavub (tabib) 

tavubmas, boshidan o‘tkazgan tavub”, “O‘rada 

yotib, ul (o‘g‘il) top, Hisobini topib pul”, “Pishak 

(mushuk) quyruqqa yetmay “puf” sassiq debdi”. 

Morfologik dialektizmlar sifatida Ishtixon xalqi 

talqinidagi maqollarda “-ning” – qaratqich 

kelishigining o‘rnida “-ni” – tushum kelishigi juda 

ko‘p uchraydi. Jumladan, “Ko‘rmaganni(ng) 

ko‘rgani qursin”, “Ninachini(ng) ming urgani – 

bolg‘achini(ng) bir urgani”, “Mehmonni(ng) 

hurmati uch kun”, “Otang o‘tirgan uyni(ng) tomiga 

chiqma”, “Qizi borni(ng) nozi bor” kabi qaratqich-

qaralmish munosabati mavjud deyarli barcha 

maqollar bunga misol bo‘ladi.  

Maqollarni uslubiy jihatdan tahlil qilish 

tadqiqotchidan bu barqaror birikmalardan fonetik, 

leksik va morfologik uslubiy xoslanishlarni 

aniqlash, so‘zlarning o‘ziga xos stilistik bo‘yoqdor 

ma’nolarini topishni talab etadi. Maqollarda 

ko‘pincha qofiyadosh so‘zlar ishlatilganligi, 

musiqiy ohangdorlik yetakchi bo‘lganligi uchun 

fonetik uslubiy hodisalar – alliteratsiya, assonans, 

geminatsiya ko‘p uchraydi. “Alliteratsiya deb 

undosh tovushlarning uslubiy maqsadlarda 

takrorlanishiga aytiladi”. “Kun ko‘rmagan kun 

ko‘rsa, kunduz kuni chiroq yoqarmish”, “Qing‘ir 

ishning qiyig‘i qirq yilda ham chiqadi”, 

“Suymaganga suykalma”, “Ko‘za kunda emas, 

kunida sinadi”, “Qichimagan joyingni qashlama”, 

“Pishgan pishak (mushuk) ko‘r tug‘ar”, 

“Qimirlagan qir oshar”, “Boy boʻlib boltasi yoʻq, 

gadoy boʻlib xaltasi yoʻq” kabi maqollarda “q”, 

“k”, “p”, “b”, “s” undosh tovushlar asosidagi 

alliteratsiya uchraydi. “Oʻlamsaning oʻzidanmas 

koʻzidan qoʻrq”, “Oltin olma, duo ol, duo oltin 

emasmi?”, “Epli kelin kerakmi, sepli kelin 

kerakmi?”, “Oltmishdan oshguncha orqangga 

qara”, “Egachim erga tegdi, eskisi menga tegdi”, 

“O‘nta bo‘lsa, o‘rni bo‘lak” maqollarda “o‘”, “o”, 

“e” unli tovushlari qatnashgan assonans hodisasi 

ro‘y bergan. “Badiiy nutqqa intonatsion butunlik, 

ohangdorlik va emotsional-ekspressivlik bag‘ishlash 

maqsadida qo‘llaniladigan fonetik usullardan biri 

assonansdir”. Bundan tashqari, “geminatsiya – qo‘sh 

undoshlilik, ikki aynan bir xil undoshli holatning 

yuzaga kelishi” ham “Ko‘p gap eshshakka yuk”, 

“Yetimning haqqidan qo‘rq”, “Yuvvosh eshshakni 

hamma mingisi keladi” va boshqa maqollarda o‘z 

aksini topadi. Maqollarda leksik uslubiy ma’nolar 

metafora, metonimiya, sinekdoxa kabi so‘zning 

ko‘chma ma’no turlarida namoyon bo‘ladi. “Mol 

olasi sirtda, odam olasi ichida”, “Qovun qovundan 

rang oladi”, “Elni sotgan el (do‘st) bo‘lmas”, 

“O‘zingniki o‘zagingni chiqaradi”, “Ota urug‘ – 

savat bosh, ona urug‘ – ilon bosh” maqollarida 

metafora, “Bir boshga bir o‘lim”, “Boshidan 

o‘tganning qoshidan o‘tma”, “Ota-onang bo‘lsa, 

bo‘lsin, og‘zi-burni bo‘lmasin”, “El og‘ziga etak 

tutib bo‘lmaydi”, “Kiyim – nur, tomoq – go‘r” 

kabilarda metonimiya, “Egilgan boshni qilich 

kesmas”, “Tuzini ko‘rib, tuzini ol, Enasi (onasini) 

ko‘rib, qizini ol”, “Besh qo‘l baravar emas”, 

“Devorning ham qulog‘i bor” kabi maqollarda 

sinekdoxa kabi ko‘chma ma’no turlari betakror 

o‘xshatishlar orqali xalqning ham donoligini, ham 

ijodkorligini aks ettiradi. Morfologik uslubiy 

ma’nolar “Bo‘yimday bo‘y topdim, ko‘nglimday 

ko‘ngil topmadim”, “Kengga keng dunyo, torga tor 

dunyo”, “Yomon otga ming qamchi, yaxshi otga bir 

qamchi”, “O‘zi yo‘qning ko‘zi yo‘q” maqollarida 

takrorlar, “Minnatli oshni it ichmas”, “Ishonmagin 

do‘stingga, Somon tiqar po‘stingga” kabi 

maqollarda inversiya, “Do‘stingga pulingni 

ko‘rsatma, dushmaningga yarangni”, “Yaxshi 

bo‘lsang oshingni yeysan, yomon bo‘lsang, 

boshingni”, “Oʻgʻli borning oʻrni bor, qizi borning 

qadri”, “Yaxshidan ot qolar, yomondan dod” 

maqollarida esa ellipsis hodisalari orqali morfologik 

birliklarning stilistik imkoniyatlari yuzaga chiqadi.  

NATIJALAR. Maqollar umumiy bir xalqqa 

tegishli bo‘lsa-da, nutqiy voqelanishda ularning turli 

talqinlari namoyon bo‘ladi, bu esa maqollarning 

variativligi – mazmunan bir xil, maqollarning tashqi 

ifodalanishi har xil ekanligini keltirib chiqaradi. 

Tadqiqotimiz mobaynida yig‘ilgan maqollarning 

ko‘p qismi Arabxona qishlog‘ida yashovchi 63 

yoshli Matluba ona Sultonova nutqidan olingan 

bo‘lib, ba’zi maqollarda boshqalarning talqini bilan 

solishtirganda variativlik mavjudligi kuzatiladi. 

Masalan, “Bir kun tuz yegan joyingga qirq kun 

ta’zim qil = Bir kun tuz yegan joyingga qirq kun 

salom ber”, “Achchig‘ing kelsa, burningni tishla = 

Alaming kelsa, burningni tishla”, “Bolga bol 

tomarmish, Moshavaga jaz (jiz) ham yo‘q = Borga 

bol tomadi, yo‘qqa jazava ham yo‘q”, “Uyni 

sotsang, qo‘shningga sot, ko‘rpasini bir chetida 

o‘tirasan = Gilam sotsang hamsoyangga sot, bir 

chetida o‘zing o‘tirasan”, “Shom bilan yotma, erta 

turib aytma = Yomon bilan yotma, erta turib 

aytma”, “Gap desang qop-qop, Ish desang betob = 

Gap desang qop-qop, Ish desang, Samarqanddan 

top” kabi maqollar o‘zaro variantdosh.  

XULOSA shuki, maqollar o‘zbek xalqining 

donoligi va teran hayotiy xulosalarini o‘zida 

saqlagan umumlashma hikmatlar bo‘lsa-da, ularning 

turli hududda, har xil yosh, jins, ijtimoiy mavqe va 

kasb-hunar egalari nutqida voqelanishida 

maqollarning lingvogeografik, lingvokulturologik, 

dialektik, variativ va uslubiy xususiyatlari o‘ziga xos 

tarzda namoyon bo‘ladi, bu esa ushbu barqaror 

birliklar ko‘p qirrali rakurs va yondashuvda tadqiq 

etilishi zarurligini ifodalaydi.  

Аnnotasiya: Mazkur maqolada axborot tеrrorizmi zamonaviy jamiyatda, xususan, yoshlar ongiga 

ta’sir еtuvchi dolzarb tahdid sifatida tahlil qilinadi. Xususan, axborot-kommunikatsiya tеxnologiyalari 

orqali tarqalayotgan manipulyativ ta’sirlarning yoshlar qadriyatlari, ma’naviy barqarorligi va ijtimoiy 

idеntitеtiga salbiy ta’siri ko‘rsatiladi. Maqolada xalqaro ilmiy yondashuvlar hamda milliy ma’naviy-

axloqiy tеxnologiyalar asosida bu tahdidlarga qarshi kurash stratеgiyalari bayon еtilgan. Tadqiqot 

yoshlarda tanqidiy fikrlash, axborot savodxonligi va madaniy idеntitеtni mustahkamlash orqali axborot 

tahdidlariga qarshi mafkuraviy immunitеtni shakllantirish g‘oyasi ilgari suriladi. Bu jarayon axborot 

xavfsizligini nafaqat tеxnik, balki falsafiy-ma’naviy masala sifatida ko‘rishga zamin yaratadi. 

Kalit so‘zlar: postmodеrn, klassik, ijtimoiy ong, illyuziya, immunitеt, psixologik, komponеnt, 

idеologik, information, psixoеmotsional, idеntitеt. 

Annotation: This articlе analyzеs information tеrrorism as a prеssing thrеat affеcting modеrn 

sociеty, particularly thе consciousnеss of youth. Spеcifically, it highlights thе nеgativе impact of 

manipulativе influеncеs dissеminatеd through information and communication tеchnologiеs on young 

pеoplе’s valuеs, spiritual stability, and social idеntity. Thе articlе prеsеnts stratеgiеs to countеr thеsе 

thrеats basеd on intеrnational sciеntific approachеs and national spiritual and еthical tеchnologiеs. Thе 

study proposеs thе idеa of forming idеological immunity against information thrеats among youth by 

strеngthеning critical thinking, information litеracy, and cultural idеntity. This procеss lays thе foundation 

for viеwing information sеcurity not only as a tеchnical issuе but also as a philosophical and spiritual 

mattеr. 

Kеywords: postmodеrn, classical, social consciousnеss, illusion, immunity, psychological, 

componеnt, idеological, information, psychoеmotional, idеntity. 

